
डिजिटल प्रतींच ेदररोज  
सोशल मीडियाच्या 
माध्यमातून वितरण होणारे                  

पुण्यातील 
लोकप्रिय दैनिक



२शनिवार, दि. २९ मार्च २०२५

गुढीपाडवा आता काही दिवसांवर आला आहे. 
त्यानंतर लग्नसराईही सुरू होईल. या दोन्ही प्रसंगी 
सोने खरेदीचे प्रमाण खूपच वाढते. भारतीय कुटंुबात 
सोन्याची मागणी आणि सोने खरेदीचा प्रभाव एवढा 
आह ेकी, आर्थिक परिस्थिती कशीही असली तरी, 
मंगल कार्याला आणि सणासुदीला सोने खरेदी होतेच. 
याचे कारण थोडे धार्मिकही आह ेकारण सोन्याकडे 
लक्ष्मी म्हणूनही पाहिले जाते. सणाला ती आपल्या 
घरी यावी हीच सर्वांची इच्छा असते. याशिवाय 
काही जण भविष्यासाठी तरतूद किवा गुंतवणूक 
म्हणूनही सोन्याची नाणी खरेदी करतात, अगदी 
सोन्याचे भाव सध्या गगनाला भिडले आहेत तरीही.

आपल्याला माहितीच आह ेकी, सोन्याचे 
दागिने खरेदी करताना आता त्यावर हॉलमार्क  
असणे कायद्याने बंधनकारक आहे. त्यामुळे आपण 
हॉलमार्क  असलेलेच दागिने विकत घेतो. सोन्याच्या 
दागिन्यावरचा हॉलमार्क  BIS (ब्युरो ऑफ इडंियन 
स्टँडर्ड्स – भारतीय मानक प्राधिकरण) ही ग्राहक 

संरक्षण मंत्रालयाची संस्था प्रमाणित करते. हा 
हॉलमार्क  म्हणजे त्यात तीन गोष्टींचा समावेश 
असतो. BIS चे चिन्ह, सोने किती कॅरेटचे 

आह ेती संख्या आणि HUID (हॉलमार्क  युनिक 
आयडेंटिफिकेशन डिजिट). HUID म्हणजे कोणतीही 
संख्या आणि अक्षर यांचे मिश्रण असलेला कोड नंबर 
आणि तो सोन्याच्या प्रत्येक दागिन्यासाठी वेगळा 
असतो. अँड्रॉइड फोनवर, प्ले स्टोअरमध्ये जाऊन 
BIS Care App ॲप डाउनलोड केल्यावर त्यात 
verify HUID नंबर टाकला की, दागिन्याची सर्व 
माहिती आपल्याला दिसते. उदा. ज्वेलर्स रजिस्ट्रेशन 
नंबर, हॉलमार्किंग कें द्राचे नाव / पत्ता, दागिन्याचा 
प्रकार, हॉलमार्किंगची तारीख, दागिन्याची 
शुद्धता इत्यादी. नवीन नियमानुसार हॉलमार्किंग 
केलेल्या २ ग्रामपेक्षा जास्त वजनाच्या दागिन्यावर 
व कलाकृतीवर हॉलमार्क  आवश्यक आहे.

कोणताही दागिना मग तो दागिना एखादी 
अंगठी असो किवा मोठा चपलाहार, हॉलमार्किंग 
करण्यासाठी अगदी मामुली खर्च येतो. प्रति 
दागिन्यांसाठी फक्त ४५ रुपये+जी.एस.टी. शुल्क 
आहे. तसेच चांदीच्या प्रति दागिन्यांसाठी ३५ 

रुपये+जी.एस.टी. शुल्क आहे. दागिन्याच्या 
वजनाप्रमाणे याची किमत वाढू शकते. वेगळे 
होणाऱ्या दागिन्यातील प्रत्येक भागावर स्वतंत्र 
हॉलमार्क  असणे आवश्यक आहे. उदाहरणार्थ 
कानातील टॉप आणि त्याची फिरकी किवा चेन 
आणि पेंडन्ट, दोन्हींवर वेगळा हॉलमार्क  असणे 
आवश्यक आहे. या हॉलमार्किंगमुळे ग्राहकाचा 

एक मोठा फायदा होतो तो म्हणजे आपलं सोनं 
किती कॅरेटचे आह ेते कळते आणि ते मोडून त्याचा 
नवीन दागिना करताना सोनार आपल्याला फसवून 
त्याच्यातून घट कापून घेऊ शकत नाही आणि 
जेवढ्या कॅरेटचा तो दागिना आह ेतेवढा मोबदला 
आपल्याला पूर्णपणे मिळतो. अशा प्रकारे आपली 
सोन्याची खरेदी ही पैशाचा पूर्ण मोबदला देणारी होते. 

म्हणूनच आपण हा हॉलमार्क  सोनाराकडून दागिने 
घेताना नीट पारखून तपासून घेतला पाहिजे. पूर्वीचा 
आपला सोन्याचा दागिना ज्याच्यावर हॉलमार्किंग 
नाही, तो सुद्धा आपल्या एखाद्या जवळच्या BIS 
सेंटरवर जाऊन त्याचं प्रमाणीकरण आपण करून 
घेऊ शकतो. त्या दागिन्याच्या फोटोसकट सगळ्या 
माहितीचे सर्टिफिकेट आपल्याला ही संस्था देते. 
दसुऱ्या शब्दात सांगायचे झाले तर हॉलमार्क  
ह ेआपल्या दागिन्यांचं आधार कार्ड आह ेअसं 
आपण त्याला म्हणू शकतो. आधार कार्डप्रमाणेच 
त्यात त्या दागिन्याची सर्व माहिती असते.

राजपत्रातील अधिसूचनेनुसार ३१ मार्च 
२०२३ नंतर कोणताही सोनार सोन्याचे दागिने 
किवा कलाकृती अधिकृत HUID शिवाय आणि 
हॉलमार्क शिवाय विकू शकत नाही. बेकायदेशीर 
किवा बनावट हॉलमार्क  असलेल्या सोन्याच्या 
दागिन्यांची विक्री झाली तर तो गुन्हा ठरतो. 
दागिन्यावरचा हॉलमार्क  आपण सोनाराकडून भिगं 
घेऊन नीट पारखून तपासून घेतला पाहिजे. कारण 
अलीकडेच BIS च्या मंुबई येथील अधिकाऱ्यांनी 
बदलापूर येथे एका सोनाराच्या दकुानावर धाड 

टाकून २५१.३९० ग्रॅमचे सोने जप्त केले, ज्यावरील 
हॉलमार्क  बनावट होता आणि त्या दागिन्यांचा 
HUID कोडही नव्हता. या सोन्याची किमत सुमारे 
२१ लाख होती. भारतीय मानांकन संस्थेच्या २०१६ 
च्या कायद्यानुसार या सोनाराविरुद्ध फौजदारी 
तक्रार करण्यात आली. गुन्ह्याची शिक्षा म्हणून 
वरील सोनाराला कारावास किवा एक लाख 
रुपयांपेक्षा जास्त दंड किवा विक्री करण्यात येणाऱ्या 
सोन्याच्या किमतीच्या पाच पट दंड अशी वाढवून 
यापैकी कोणतीही शिक्षा न्यायालय देऊ शकते.

वरील उदाहरणावरून आपल्या लक्षात येईल 
सोन्याचा दागिना किवा कलाकृती घेताना आपली 
फसवणूक होऊ न देणे किती गरजेचे आह ेते. 
त्यासाठी आपण सोनाराकडून हॉलमार्क  असलेला 
दागिना घेतला, या विश्वासात न राहता प्रत्यक्ष भिगं 
घेऊन (जे सोनाराकडे असणे कायद्याने बंधनकारक 
असते), त्याने प्रत्येक दागिन्याचा हॉलमार्क  
‘BIS Care App ॲप’ वर टाकून तपासायला 
हवा. बदलापूर येथे जप्त केलेल्या सोन्यावरून 
आपल्याला ह ेसमजले असेल की, दागिन्यांवर 
कोरलेला हॉलमार्क सुद्धा बनावट असू शकतो. 

सोन्याची खरेदी हॉलमार्क  तपासूनच करायची…

पुणे (दै. आरंभ पर्व)
पुणे महापालिकेच्या पथ 

विभागाने डांबर खरेदीसाठी निविदा 
मागवली आहे. ही निविदा १२६ कोटी 
रुपयांची असून ती तीन वर्षासाठी 
असणार आहे. यामध्ये महापालिकेचे 
ऑईल कंपन्याकडून मिळणाऱ्या 
सवलतीचे कोट्यवधींचे नुकसान 
होणार आहे. मागील काही वर्षांपासून 
एकच ठेकेदार निविदा पात्र होत 
असल्याने त्याच ठेकेदाराला निविदा 
मिळणार आहे. या प्रकरणाची 
चौकशी करण्यासाठी महापालिकेने 
डांबर खरेदी करण्यासाठी या 
निविदा प्रक्रियेला स्थगिती देण्याची 
मागणी माजी सभागृह नेता अ‍ॅड. 
निलेश निकम यांनी केली आहे. 
हा ठेकेदार ऑईल कंपन्याकडून 
खरेदी केलेल्या जीएसटीच्या ई 
वे बिलावर महापालिका आणि 
सार्वजनिक बांधकाम विभाग दक्षिण 
विभाग पुणे, पंढरपूर विभाग, पश्चिम 
विभाग सातारा, सोलापूर विभाग 
यांना डांबर पुरवत असून यामध्ये 
महापालिका किवा सार्वजनिक 
बांधकाम विभाग यांची फसवणूक 
करत आहे. या प्रकरणाची सर्व 
कागदपत्रे महापालिका आयुक्त डॉ. 
राजेंद्र भोसले यांना सादर केली 
आहेत. त्यानुसार या प्रकरणाची 
चौकशी करण्याची आवश्यकता 
आहे. त्यामुळे अतिरिक्त आयुक्तांच्या 
अध्यक्षेतेखाली चौकशी स्थापन 
करुन या घोटाळ्याची सत्यता 
मांडावी, अशी मागणी निकम यांनी 
आयुक्तांकडे केली आहे.   डांबर 
घोटाळ्याची सर्व कागदपत्रे पथ 

विभागाप्रमुखांकडे सादर करण्यात 
आली आहेत. त्यामुळे या प्रकरणाची 
चौकशी पथविभागाकडून केली 
जाईल, असे विभागप्रमुख अनिरुद्ध 
पावसकर यांनी सांगितले होते. 
त्यामुळे ज्या विभागातील घोटाळा 
आहे,  त्याच विभागाने चौकशी केली 
तर यातील सत्य कितपत बाहरे 
येईल, असा प्रश्न उपस्थित करण्यात 
आला होता. हा प्रकार म्हणजे 
उंदराला मांजर साक्षी असा प्रकार 
असून या प्रकरणात आयुक्तांनी लक्ष 
घालून महापालिकेची फसवणूक 
रोखावी, अशी मागणी पुणेकरांकडून 
केली जाऊ लागली आहे.

दरम्यान, यापूर्वीदेखील पथ 
विभागात एका अधिकाऱ्याच्या 
कार्यालयात ठेकेदारांकडून देण्यात 
आलेले पैशांचे बंडल सापडले होते. 
परंतु या प्रकरणाची अद्यापपर्यंत 
चौकशी झालेली नाही. तसेच 
तत्कालीन आयुक्तांनी चौकशीसाठी 
समिती नेमण्यात आल्याचे 
सांगितले होते. परंतु प्रत्यक्षात 
कोणतीही समिती अद्याप नेमण्यात 
आलेली नाही. आता तरी डांबर 
घोटाळ्याची चौकशी होणार का 
असा प्रश्न पुणेकरांना पडला आहे.

डांबर खरेदीसाठी मागवलेल्या 

निविदला स्थगिती देण्याची मागणी

औधं (दै. आरंभ पर्व)
"मोठी स्वप्ने पाहा, नव्या संधी 

शोधा, आणि संपूर्ण जगाला दाखवून 
द्या की, ग्रॅज्युएशनचा सर्टिफिकेट 
फक्त कागदाचा तुकडा नाही, तर 
यशाची सुरुवात आहे," असे प्रतिपादन 
महाराष्ट्र राज्य विद्युत वितरण 
कंपनीचे माजी मुख्य अभियंता 
प्रल्हाद साळंुखे यांनी केले. ते रयत 
शिक्षण संस्थेच्या डॉ. बाबासाहबे 
आंबेडकर महाविद्यालय येथे वार्षिक 
पारितोषिक वितरण समारंभात 
विद्यार्थ्यांना मार्गदर्शन करताना बोलत 
होते. सदर कार्यक्रम रोटरी क्लब 
ऑफ औधंचे प्रेसिडेंट राजेंद्र शेलार 
यांच्या अध्यक्षतेखाली पार पडले.

याप्रसंगी महाविद्यालयाचे 
प्राचार्य डॉ. अरुण आंधळे, उपप्राचार्य 
डॉ. प्रभंजन चव्हाण, प्रा.डॉ. तानाजी 
हातेकर, प्रा. सुशील कुमार गुजर, 
डॉ. रेश्मा दिवेकर, माजी उपप्राचार्य 
रमेश रणदिवे, प्रा. सौरभ कदम, 
प्रा. सविता पाटील, प्रा. कल्पना 
कांबळे, प्रा. स्वाती चव्हाण आदी 
महाविद्यालयाचे शिक्षक-शिक्षिका, 
माजी विद्यार्थी, पत्रकार गजाला 
सय्यद, विद्यार्थी परिषद अध्यक्ष साक्षी 
खवळे, दीपाली पुजारी तसेच मोठ्या 
संख्येने विद्यार्थी उपस्थित होते.  

पुढ ेबोलताना साळंुखे म्हणाले 
कि, तुम्ही आता शिक्षणाचा एक टप्पा 
पूर्ण केला आहे. पण ह े“The End” 
नाही, तर “To be continued…” 
आहे! “ज्या दिवशी तुम्ही शिकणं 
थांबवाल, त्या दिवशी वाढणं थांबेल!” 
“शिकणे थांबवू नका, कारण 

आयुष्यभर शिकणारेच पुढ ेजातात!” 
तुम्ही या संस्थेचा कणा आहात. 
तुमच्या समर्पणाने, कौशल्याने आणि 
उत्कटतेने या तरुण मनांना आकार 
दिला आह ेआणि आमची प्रतिष्ठा 
उत्कृष्ट तेचे कें द्र म्हणून उंचावली 
आहे. आज आपण जे यश साजरे 
करत आहोत, मग ते शैक्षणिक 
सन्मान असो, संशोधनातील यश 
असो किवा वैयक्तिक वाढ, ह ेतुमच्या 
अथक प्रयत्नांचे प्रमाण आहे. आम्ही 
करिअर विकासाला प्रोत्साहन 
देत असताना, आम्ही तुमच्यातही 
गुंतवणूक करतो,प्रशिक्षण, संशोधन 
अनुदान आणि उद्योग नेत्यांशी 
सहकार्याच्या संधींद्वारे. एकत्रितपणे, 
आपण फक्त करिअर घडवत नाही; 
आपण भविष्य घडवत आहोत.

ही संस्था केवळ शिक्षणाचे 
ठिकाण नाही,ती यशाची उडी आहे. 
विद्यार्थ्यांना मी म्हणेन: मोठी स्वप्ने 
पाहा, कठोर परिश्रम करा आणि ही 
तुमच्या महानतेची पायरी बनू द्या. 

प्राध्यापकांना मी म्हणेन: प्रेरणा देत 
रहा, नवकल्पना करत रहा आणि 
नेतृत्व करत रहा. एकत्रितपणे, आपण 
या उत्कृष्ट तेचा वारसा निर्माण करूया 
जो या भितंींपलीकडेही गूंजेल.

पुढ ेशेलार यांनी अध्यक्षीय 
भाषणात म्हंटले कि, विद्यार्थ्यांनी 
आपले शहर प्रदषूण मुक्त 
करण्यासाठी स्वतःपासून सुरुवात 
करायला हवी, एक जबाबदारी 
घायला हवी आहे. यासाठी आम्ही 
रोटरी क्लबच्या माध्यमातून अनेक 
सामाजिक उपक्रम राबवित असतो, 
त्याकरिता विद्यार्थिनी देखील 
स्वतः सहभागी होऊन जबाबदारी 
पार पडायला हवी. तसेच या 
महाविद्यालयाचे विद्यार्थी नक्कीच 
गुणी आहेतच त्याचप्रमाणात 
विद्यार्थ्यांनी विविध क्षेत्रात पुढ े
यायला हवे, रोटरी क्लबच्या 
माध्यमातून त्यांना सहकार्य 
नेहमीच करण्यात येईल.

यावेळी प्राचार्य आंधळे यांनी 

साळंूखे यांच्या कार्याचे कौतुक 
करत महाविद्यालयाला त्यांच्या 
मार्फ त होणाऱ्या सहकार्याची माहिती 
दिली. तसेच विद्यार्थ्यांना मार्गदर्शन 
करताना म्हणाले, एकूण ६०० 
प्रमाणपत्र आज वाटप होत आहे. 

त्यासोबतच विविध 
पारितोषिके प्रदान करण्यात येत 
आहे. महाविद्यालयात शिक्षण घेत 
असलेल्या विद्यार्थ्यांचे कौतुक आहे. 
आज ज्यांना पारितोषिके प्राप्त होणार 
आह ेआणि जे सहभागी झाले आहेत 
अशा विद्यार्थ्यांचे अभिनंदन आहे.

सदर समारंभात शैक्षणिक 
पारितोषिक वाचन प्रा. सुशील 
गुजर यांनी केले तर सांस्कृति क 
पारितोषिक वाचन डॉ. रेश्मा दिवेकर 
यांनी केले तसेच क्रीडा पारितोषिक 
वाचन प्रा. सौरभ कदम यांनी केले. 
सूत्रसंचालन प्रा. सायली गोसावी 
यांनी केले तर आभार प्रभंजन चव्हाण 
यांनी मानले. कार्यक्रमाची सांगता 
राष्ट्रगीताने करण्यात आली.

मोठी स्वप्ने पाहा, नव्या संधी शोधा - प्रल्हाद साळंुखे
डॉ. बाबासाहबे आबंेडकर महाविद्यालयात पारितोषिक वितरण समारंभ संपन्न

मिळकतकराची नोंदणी करण्यासाठी 
पैशांची मागणी

पणेु (आरंभ पर्व) : महापालिका हद्दीत घर घतेल्यानतर अथवा घर 
बांधल्यानतंर त्याची नोंद लावनू मिळकतकर भरुन मोकळे व्हाव,े अशी 
अनके मिळकतदारांची इच्छा आहे. परंतु महापालिकच्या मिळकतकर 
विभागाच ेकर्मचारीच नोंदणीसाठी अवास्तव पैशाची मागणी करीत आहे, 
असा आरोप मनसेन ेकेला आहे. मिळकतकर विभागाच ेकर्मचारीवर्गाच्या 
या कृतीमळेु महापालिकला हक्काच्या उत्पन्नापासनू वचंित राहाव ेलागत 
आहे. याचा फटका प्रामाणिक करदात्यांना दरमहा दंडाच्या रुपाने बसत 
आहे. या प्रकरणाची चौकशी करण्यात यऊेन दोषींवर योग्य ती कारवाई 
करण्यात यावी, अशी मागणी मनसनेे केली आहे. महापालिकन ेनिश्चित 
केलले ेउद्दिष्ट गाठण्यासाठी करआकारणी विभागाच्या अधिकाऱ्यांची 
धावपळ उडाली आहे. अतिरिक्त कर्मचारी देऊन करवसलुी मोहीम जोरात 
सरुु आहे. तसचे गले्या काही दिवसांपासनू महापालिकचा मिळकतकर हा 
विभाग हा सातत्यान चर्चेत आहे. आर्थिक वर्षाच्या शवेटच्या काही दिवसांत 
या वर्षाचा अपके्षित उत्पन्नाचा आकडा गाठण्यासाठी प्रयत्न केल ेजात आहे. 
त्याचवळेी महापालिकच्या करआकारणी आणि करसकंलन विभागावर 
राजकीय पक्ष, स्वयसंवेी संस्थांकडून टीकेची झोड उठविली जात आहे. 
यामध्ये मिळकतकरात ४० टक्के  सवलत देण्याचा हा महत्वाचा विषय 
आहे. प्रशासनाने नव्या आर्थिक वर्षाची मिळकतकराची बिल ेपाठविताना, 
त्यांना ४० टक्के  सवलत दिली गेली आहे, की नाही याचा स्पष्ट उल्लेख 
केला जाईल, अस ेस्पष्ट केल ेआहे.

आठवीपर्यंत ढकलपास कायमस्वरूपी बंद!
पणेु (आरंभ पर्व) 

: अतंिम सत्र परीक्षेत 
पाचवी आणि आठवी 
या दोन्ही वर्गातील 
विद्यार्थ्यांना उत्तीर्ण 
व्हावचे लागणार 
आहे. पाचवीच्या 

विद्यार्थ्यास प्रत्येक विषयात किमान १८ तर आठवीच्या विद्यार्थ्यास 
किमान २१ गणु मिळाल ेतरच तो उत्तीर्ण ग्राह्य धरला जाणार आहे. पाचवी 
आणि आठवीच्या विद्यार्थ्यांना पुढच्या वर्गात ढकलपास करण्याची पद्धत 
आता बंद झाली आहे. त्या विद्यार्थ्यांची परीक्षा नेहमीप्रमाणेच होईल. पण 
अतंिम सत्र परीक्षेत दोन्ही वर्गातील विद्यार्थ्यांना उत्तीर्ण व्हावचे लागणार 
आहे. पाचवीच्या विद्यार्थ्यास प्रत्येक विषयात किमान १८ तर आठवीच्या 
विद्यार्थ्यास किमान २१ गणु मिळाल ेतरच तो उत्तीर्ण होणार आहे. राज्य 
शकै्षणिक सशंोधन आणि प्रशिक्षण संस्थेच्या आदेशानुसार पहिली ते 
आठवीच्या विद्यार्थ्यांची परीक्षा ५ ते २५ एप्रिल या काळात होणार आहे. 
पण, अन्य विद्यार्थ्यांप्रमाणे पाचवी आणि आठवीच्या वर्गातील विद्यार्थ्यांना 
सरसकट पास करता यणेार नाही. अतंिम सत्र परीक्षेत अनतु्तीर्ण होणाऱ्या 
या दोन वर्गातील विद्यार्थ्यांना उन्हाळा सटुीत संबंधित विषय शिक्षकाने 
अतिरिक्त अध्यापन करून त्याची जनूमध्ये फेरपरीक्षा घ्यायची आहे. 
त्यात तो उत्तीर्ण होणे बंधनकारक आहे, अन्यथा त्यांना त्याच वर्गात 
बसाव ेलागणार आहे. पण, अनकेदा काही शिक्षक पढुील उठाठेव नको 
म्हणून तोंडी परीक्षेत १० पकैी १० गणु देतात आणि लखेी परीक्षेला तो 
विद्यार्थी पास होईल इतके गणु देतात, अशीही चर्चा आहे. मात्र, माध्यमिक 
शिक्षणाधिकाऱ्यांनी अचानकपणे सबंंधित शाळेतील विद्यार्थ्यांच्या 
उत्तरपत्रिका तपासल्यास त्या विषय शिक्षकावर कारवाई होऊ शकते. तसचे 
पाचवी आणि आठवीच्या विद्यार्थ्यांच्या उत्तरपत्रिका यापुढ े२० वर्षे जतन 
करुन ठेवाव्या लागणार आहते. नाव न सांगण्याच्या अटीवर एका शिक्षण 
अधिकाऱ्यान सांगितल,े ‘‘पाचवी आणि आठवीच्या सरसकट विद्यार्थ्यांना 
पढुच्या वर्गात ढकलण्याची पद्धत बंद झाली असनू त्या विद्यार्थ्यांची 
परीक्षा पारदर्शकपणे पार पडावी, अशा सूचना सर्व मखु्याध्यापकांना 
दिल्या आहते. त्यांच्या उत्तरपत्रिका २० वर्षे जतन करून ठेवाव्या लागणार 
असनू अचानकपणे कोणत्याही शाळेतील विद्यार्थ्यांच्या उत्तरपत्रिकांची 
पडताळणी केली जाणार आहे.’’  पाचवी : १० गणुांची तोंडी तर ४० गणुांची 
लखेी परीक्षा होते. पाच विषयांची एकूण २५० गणुांची परीक्षा होईल. 
प्रत्येक विषयात किमान १८ गणु पडललेा विद्यार्थी उत्तीर्ण होतो.  आठवी 
: १० गणुांची तोंडी आणि ५० गणुांची लखेी परीक्षा होते. या विद्यार्थ्यांना 
एकूण सहा विषय असतात. प्रत्येक विषयात उत्तीर्ण होण्यासाठी विद्यार्थ्यास 
किमान २१ गणु आवश्यक असतील.

विद्यापीठाच्या आवारात अश्लील कृत्य 
करणाऱ्या आरोपीला कोठडी

पणु े(आरंभ पर्व) : सावित्रीबाई फुल ेपुण ेविद्यापीठाच्या 
आवारात विद्यार थ्िनींसमोर अश्लील कृत्य करणाऱ्या तरुणाला प्रथमवर्ग 
न्यायदडाधिकारी अमोल शिदें यांनी रविवारपर्यंत (३० मार्च) पोलीस 
कोठडीत ठेवण्याच ेआदेश दिले. अनिश वसतं गायकवाड (वय २४, रा. 
कवडनेगर, पिपंळे गरुव) अस ेपोलीस कोठडी सुनावलले्या आरोपीच ेनाव 
आहे. आरोपी गायकवाड याने मगंळवारी रात्री सव्वानऊच्या समुारास 
विद्यापीठाच्या आवारात विद्यार थ्िनींसमोर अश्लील कृत्य केल्याची घटना 
घडली होती. विद्यापीठ प्रशासनाकडून चतु:शृंगी पोलीस ठाण्यात फिर्याद 
देण्यात आली. पोलिसांनी विद्यापीठाच्या आवारातील सीसीटीव्ही 
चित्रीकरण तपासून पसार झालेला आरोपी गायकवाड याचा माग काढला. 
त्याला गरुुवारी रात्री अटक करण्यात आली. आरोपी गायकवाड याला 
न्यायालयात हजर करण्यात आल.े आरोपीने केलेला गनु्हा गभंीर स्वरुपाचा 
आहे. त्यान ेअशा प्रकारचे अश्लील कृत्य यापरू्वी केल्याचा सशंय आहे, तसचे 
त्याच्याबरोबर अन्य कोण साथीदार आहते का? त्यादृष्टीन ेतपास करायचा 
असल्यान ेपोलीस कोठडी देण्याची विनतंी सरकारी वकील विशाल 
मरुळीकर यांनी यकु्तिवादात केली. न्यायालयान ेगायकवाडला रविवारपर्यंत 
पोलीस कोठडीत ठेवण्याच आदेश दिल.े

शाळा आता सकाळच्या सत्रात; का 
देण्यात आले निर्देश?

पणु े(आरंभ पर्व) : उष्णतचे्या लाटेचा धोका टाळण्यासाठी राज्यातील 
शाळा आता सकाळच्या सत्रात भरविण्यात यणेार आहते. त्यानसार सर्व 
माध्यमांच्या आणि सर्व व्यवस्थापनांच्या प्राथमिक शाळांची वळे सकाळी 
सात त ेसव्वाअकरा, तर माध्यमिक शाळांची वळे सकाळी सात त ेपावणबेारा 
अशी करण्याच ेनिर्देश देण्यात आल ेअसनू, जिल्हा परिषदेच ेमखु्य कार्यकारी 
अधिकारी यांच्या मान्यतनेे या कालावधीमध्ये बदल करता यतेील, असे स्पष्ट 
करण्यात आल ेआहे. प्राथमिक शिक्षण सचंालक शरद गोसावी, माध्यमिक 
शिक्षण सचंालक संपत सरू्यवशंी यांनी याबाबतच ेसयंकु्त परिपत्रक आणि 
वळेापत्रक प्रसिद्ध केल.े उष्णतेच्या लाटेमळेु आरोग्याविषयी गभंीर समस्या 
निर्माण होण्याची शक्यता लक्षात घऊेन काही दिवसांपूर्वी महसूल आणि वन 
विभागाने, जिल्हा स्तरावरून उष्णतचे्या लाटेचा प्रभाव कमी करण्यासाठी 
सबंधंित प्रशासकीय विभाग, महानगरपालिका, नगरपालिका आणि जिल्हा 
आपत्ती व्यवस्थापन प्राधिकरणांनी करायच्या उपाययोजनाबाबत मार्गदर्शक 
सचूना परिपत्रकाद्वारे दिल्या होत्या.

WmoS>Š`mV

· 	 "सुशीला- सुजीत" या 
आगामी चित्रपटातील 
कलाकार आणि मराठी 
चित्रपटसृष्टीतील 
आघाडीच्या 
कलाकारांनी नववर्षाच्या 
पूर्व पूर्व संध्येला 
गुढी उभारत, मराठी 
चित्रपटसृष्टीला येणारे 
नवीन वर्ष यशाचे, 
भरभराटीचे आणि 
नवनवीन प्रयोगांचे जावो 
असे साकडे घातले

पुणे (दै. आरंभ पर्व)
हिदं ूनववर्ष स्वागत समितीतर्फे  

गुढीपाडव्यानिमित्त शहराच्या मध्य 
भागात रविवारी (३० मार्च) भव्य 
मिरवणूक काढून नववर्षाचे स्वागत 
करण्यात येणार आहे. महात्मा 
फुले मंडई येथील लोकमान्य 
टिळक पुतळ्यापासून सकाळी 
साडेआठ वाजता सुरू होणाऱ्या 
मिरवणुकीमध्ये पारंपरिक पेहरावात 
हजारो पुणेकर सहभागी होणार 
आहेत. ग्रामदेवता श्री तांबडी 
जोगेश्वरी मंदिराजवळ ग्रामगुढीची 
उभारणी करण्यात येणार आहे.  
अशी माहिती समितीचे संयोजक 
राघवेंद्र मानकर व सहसंयोजक 
अश्विन देवळणकर यांनी दिली.

लोकमान्य टिळक 
पुतळ्यापासून सुरू होणाऱ्या 
मिरवणुकीचा तुळशीबाग राममदिर, 
शनिपार, लिबंराज महाराज चौक, 
आप्पा बळवंत चौक असा मार्ग 
असून तांबडी जोगेश्वरी मंदिर 
येथे समारोप होणार आहे. 

यावेळी रा.स्व.संघाच 
अधिकारी व विविध क्षेत्रात नैपुण्य 
मिळवलेल्या विविध महिलांच्या 
हस्ते गुढी उभारण्यात येणार आहे. 
पुण्यश्लोक अहिल्यादेवी होळकर 

यांच्या जन्मत्रिशताब्दीनिमित्त त्यांना 
अभिवादन करणारा अहिल्यादेवी  
होळकर रथ, भजनी मंडळ, 
पर्यावरणचे भान राखून प्रबोधनपर 
‘पाणी ’ विषयावरील रथ, छत्रपती 
शिवाजी महाराज रथ, तसेच वंदे 
मातरम काव्याच्या दीडशेव्या 
वर्षानिमित्त या काव्याची माहिती 
देणारा रथ, प्रभू श्रीराम रथ, ढोल-ताशा 
पथक, शंख पथक, बँडपखक, मर्दानी 
खेळ तसेच वेत्रचर्म प्रात्यक्षिके 
सादर करणारे पथक मिरवणुकीत 
सहभागी होणार आहेत. सोमवंशीय 
क्षत्रिय कासार श्री कालिकादेवी 

संस्थान तसेच मराठी अभिजात 
भाषा रथ मिरवणुकीत असेल, अशी 
माहिती समितीचे संयोजक राघवेंद्र 
मानकर आणि सहसंयोजक अश्विन 
देवळणकर यांनी शुक्रवारी दिली.

ऐतिहासिक, आध्यात्मिक, 
स्वातंत्र्यलढ्यातील थोर 
व्यक्तिमत्त्वांचा आदर्श ठेवून 
केलेल्या वेशभूषेतील नागरिक 
मोठ्या संख्येत सहभागी होतील. 

पुणेकरांनी भगव्या टोप्या, भगवे 
फेटे घालून, धर्मध्वज (भगवा) हातात 
घेऊन मोठ्या संख्येने सहभागी व्हावे, 
असे आवाहन करण्यात आले आहे.

महाराष्ट्र (दै. आरंभ पर्व)
मराठी नववर्षाची सुरुवात 

मराठी चित्रपटसृष्टीतील आघाडीच्या 
कलाकारांनी अगदी वेगळ्या ढंगात 
साजरी केली. "सुशीला- सुजीत" या 
आगामी चित्रपटातील कलाकार आणि 
त्यांच्या मित्रमडळींनी नववर्षाच्या पूर्व 
पूर्व संध्येला एकत्र येत, गुढी उभारत, 
नटून सजून, उत्सवी वातावरणात 

नववर्षारंभी ईश्वराला साकडे घालत 
मराठी चित्रपटसृष्टीला येणारे नवीन 
वर्ष यशाच, भरभराटीचे आणि 
नवनवीन प्रयोगांचे जावो असे साकडे 
घातले. सांस्कृ तिक मंत्री श्री आशिष 
शेलार यांनी चित्रपटाच्या यशासाठी 
आणि त्यातून इतरांना प्रेरणा 
मिळावी यासाठी शुभेच्छा दिल्या.

निमित्त होते १८ एप्रिल रोजी 
प्रदर्शित होवू घातलेल्या "सुशीला-

सुजीत" चित्रपटाच्या निर्माते आणि 
कलाकारांनी नुकतेच मंबई मध्ये  
आयोजित केलेल्या स्नेहभोजनाच. 
स्वप्नील जोशी, सोनाली कुलकर्णी, 
प्रसाद ओक या यजमानांबरोबर प्रमुख 
पाहणे होते राज्याच सांस्कृ तिक मंत्री 
श्री आशिष शेलार आणि मराठी 
चित्रपटसृष्टीतील आघाडीचे व 
लोकप्रिय कलाकार अंकुश चौधरी, 
सुव्रत जोशी, प्रार्थना बेहरेे, अमृता 

खानविलकर, सुशांत शेलार, रिंकु 
राजगुरू, सुबोध भावे, आदिनाथ 
कोठारे, ह ेसर्व लोकप्रिय कलाकार 
आपल्या मित्रांच्या आनंदात सहभागी 
झाले होते.येणारे मराठी नववर्ष 
संपूर्ण मराठी चित्रपटसृष्टीला आणि 
त्यातील प्रत्येकाला आनंदाच, 
भरभराटीचे, सुखाच आणि नवनवीन 
प्रयोगांचे जावो, असे साकडे 
देवाकडे यावेळी नववर्षानिमित्त 

घातले गेले.. मराठी नववर्षाची 
गुढी दिमाखाने डौलत होती आणि 
सभोवताल उत्सवी आणि उत्साही 
वातावरणाने भारून गेला होता.

ढोल-ताशे, सनई, तुतारी यांचे 
स्वर निनादत होते, समया मंद मंद 
तेवत होत्या, जमलेले सर्व पारंपारिक 
मराठमोळ्या पोषखात होते. जेवणाचा 
बेतही फक्कड मराठी होता. विलेपार्ले 
, मंुबई  येथे नववर्ष पूर्वसंध्येला 
"सुशीला- सुजीत"तर्फे  चैत्र 
पाडव्याच्या निमित्ताने एक छोटेखानी 
"स्नेह भोजना"चा हा बेत आखला 
गेला होता. निर्माते, दिग्दर्शक आणि 
चित्रपटातील तंत्रज्ञ  यांच्याबरोबर 
मराठीतील आघाडीचे चेहरे नववर्ष 
स्वागतासाठी खास जमले होते.

महाराष्ट्राच सांस्कृ तिक मंत्री 
श्री आशिष शेलार यांनी ‘सुशीला-
सुजीत’ला भरपूर यश मिळो अशा 
शुभेच्छा दिल्या आणि या चित्रपटाच्या 
यशाने इतरांना स्फूर्ती  मिळेल, 
असे गौरवोद्गार काढले. “यातील 
नायक-नायिका नकळतपणे बंद 
दाराआड अडकले आहेत, पण रसिक 

प्रेक्षकांनी घरात अडकून न राहता 
या चित्रपटाला पाठबळ देण्यासाठी 
बाहरे यावे. चित्रपटाला पुरस्कार 
मिळाल्याचा आनंद तुम्हाला मिळू 
द्या, तुमचा व्यवसाय चांगला होवू द्या, 
पण या चित्रपटाच्या यशातून इतर 
मराठी चित्रपटांसाठी प्रेरणा मिळेल 
आणि नवनवीन चित्रपट काढण्याची 
स्फूर्ती  इतरांना मिळेल,” ते म्हणाले.

श्री आशिष शेलार यांनी म्हटले 
की, सांस्कृ तिक विभागातर्फे  सध्या 
योजना सुरु आहेत, पण मराठी 
सिनेमासाठी महाद्वार खुले करायचे 
आहचे. “मराठी माणूस चित्रपटांचा 
रसिक आहचे, पण अमराठी 
प्रेक्षकसुद्धा या चित्रपटाला मिळो, 
अशा शुभेच्छा मी चित्रपटाला देतो. 
तुम्ही सर्व आमच लाडके कलाकार 
आहात. प्रेक्षक त्यांची सुखदःुखे 
तुमच्या अभिनयात पाहतो आणि 
त्यांमध्ये स्वतःच्या मनातील प्रश्नांची 
उत्तरे शोधतो,” असेही ते म्हणाले.

व्यग्र वेळापत्रकातून वेळ काढून 
समारंभाला हजेरी लावल्याबद्दल 
प्रसाद ओक आणि स्वप्नील जोशी 

यांनी श्री शेलार यांचे आभार मानले. 
यावेळी श्री शेलार यांना प्रसाद ओक 
यांनी चित्रपटाच्या कथा संकल्पनेला 
धरून एक मजेशीर प्रश्न विचारला. 
“आमच्या चित्रपटात नायक-नायिका 
बंद दाराआड अडकले आहेत. तसे 
तुम्ही कधी चुकून कुणाबरोबर 
अडकलात तर ती व्यक्ती कोण 
असेल तर तुम्हाला आवडेल? 
तुम्हाला तीन पर्याय आहेत – उद्धव 
ठाकरे, एकनाथ शिदें की शरद 
पवार!,” प्रसाद ओक विचारतात.

त्यावर आशिष शेलार उत्तर 
देतात, “या तीन पर्यायांपैकी 
कोणताच पर्याय नसेल तर मला राज 
ठाकरे यांच्याबरोबर बंद दाराआड 
अडकायला आवडेल. त्यांच्याबरोबर 
आमची नैसर्गिक मैत्री तर आहचे 
पण ते एक कलाकार आहेत. 
कलेवर प्रेम करणारा माणूस आहे. 
ज्याच्याबरोबर वाद, संवाद, चर्चा, 
विमर्श करायला आवडते आणि 
आनंद मिळतो अशी ती व्यक्ती 
आहे. बंद दाराआड त्यांच्याबरोबर 
नकलांपासून अकलेपर्यंत सर्व 

प्रकारची मेजवानी प्राप्त होईल.”
“चैत्र पाडव्याच्या पूर्व पूर्व 

संध्येला ‘सुशीला-सुजीत’च्या 
निमित्ताने आपण सर्व मोठ्या संख्येने 
उपस्थित राहिलात त्याबद्दल आपल्या 
सर्वांचे आभार. माननीय मंत्री श्री 
आशिष शेलार ह ेमराठी चित्रपटासाठी 
झटणारे, आमची दःुख समाजणारे 
आणि मराठी चित्रपटाला पुढ ेनेणारे 
सांस्कृ तिक मंत्री आहेत. असा नेता 
आमच्या ख्यात्याला दिल्याबद्दल 
सरकारचे आभार,” असे उद्गार 
श्री प्रसाद ओक यांनी काढले.

स्वप्नील जोशी, प्रसाद ओक, 
मंजिरी ओक, संजय मेमाणे, निलेश 
राठी यांची निर्मिती असलेल्या 
‘सुशीला-सुजीत’चे दिग्दर्शन 
प्रसाद ओक करत आहेत. 

ओक यांची कथा आह े
आणि त्यांनी यात भूमिकाही 
केली आहे. बिग ब्रेन प्रॉडक्शन्स 
आणि पंचशील एन्टरटेन्मेंटसची 
ही  निर्मिती आहे. सुनील तावडे, 
रेणुका दफ्तरदार, सुनील गोडबोले ह े
कलाकारही या चित्रपटात आहेत.

पुण्याच्या मध्य भागात रविवारी मिरवणुकीने नववर्षाचे स्वागत

श्री तांबडी जोगेश्वरी मदंिराजवळ ग्रामगुढीची उभारणी

मला राज ठाकरे यांच्याबरोबर बंद दाराआड अडकायला आवडले : शेलार
चित्रपटाच्या यशासाठी आणि त्यातून इतरांना प्रेरणा मिळावी म्हणून श्री आशिष शेलार यांच्या शुभचे्छा

पुणे (दै. आरंभ पर्व)
इडंियन असोसिएशन ऑफ 

गायनॅकोलॉजिकल एंडोस्कोपिस्ट 
(आयएजीई) आणि अमेरिकन 
असोसिएशन ऑफ गायनेकोलॉजिक 
लॅप्रोस्कोपिस्ट (एएजीएल) यांच्या 
तर्फे  गायनॅकोलॉजिकल एंडोस्कोपी 
या विषयावरील वार्षिक परिषद 
नुकतेच जेडब्ल्यू मॅरिएट पुणे येथे पार 
पडली. कौशल्य,नवोपक्रम आणि 
सहकार्याचा मिलाफ असणाऱ्या 
या कार्यक्रमात भारतभरातून 
600 हून अधिक स्त्रीरोग तज्ञ,18 
आंतरराष्ट्रीय आणि 250 
भारतीय तज्ज्ञ  उपस्थित होते. 

कमीत कमी छेद असणारी 
(मिनिमली इनव्हेसिव्ह) स्त्री 
रोग शस्त्रक्रियेतील नवीनतम 
कौशल्याबद्दल मार्गदर्शन करणाऱ्या 
अमेरिकन असोसिएशन ऑफ 
गायनेकोलॉजिक लॅप्रोस्कोपीचे अध्

यक्ष,इटली,फ्रान्स,युरोप,अमेरि
का आणि तुर्कीमधील आघाडीच्या 
तज्ञांच यजमानपद भूषविण्याचा 
सन्मान या परिषदेला मिळाला. 
इनोव्हेट,ऑपरेट,एलिव्हेट 
या संकल्पनेवर आधारित 
या सत्रांमध्ये लॅप्रोस्कोपिक 
शस्त्रक्रिया,एंडोमेट्रिओसिस 
व्यवस्थापन आणि प्रजनन 
आरोग्याशी संबंधित सेवेतील 
नवीनतम प्रगती यांचा समावेश 
होता. रूबी हॉल क्लिनिकमधील 

ऑब्स्टेट्रिक्स ॲन्ड गायनेकोलॉजी, 
आयव्हीएफ ॲन्ड एंडोस्कोपी सेंटर 
विभागाच्या प्रमुख व फॉग्सीच्या 
अध्यक्ष आणि परिषदेच्या आयोजन 
अध्यक्ष डॉ.सुनिता तांदळूवाडकर 
या कार्यक्रमाच्या कें द्रस्थानी होत्या.
या परिषदेचे नियोजन आणि 
अंमलबजावणी डॉ.तांदळूवाडकर 
यांच्या नेतृत्वाखाली डॉ.शैलेश 
पुणतांबेकर,डॉ.आशिष काळे 
यांच्या टीममळे शक्य झाले.  
परिषदेच्या यशाबद्दल बोलताना 

डॉ.सुनिता तांदळूवाडकर   म्हणाल्या 
की, हा कार्यक्रम स्त्रीरोग 
चिकित्सेमधील शस्त्रक्रियेच्या 
सीमा ओलांडण्यासाठी आमच्या 
वचनबध्दतेचे प्रतिबिबं दर्शविते. 

प्रतिभावान लोक एकत्र 
येणे,ज्ञानाची देवाणघेवाण आणि 
कौशल्यांचा विकसित करताना 
पाहणे ह ेखरोखरच प्रेरणादायी 
आहे. तंत्रज्ञान जसजसे प्रगत होत 
जात आहे,तसतसे आपणही केले 
पाहिजे आणि ही परिषद जीवन 

बदलणाऱ्या कमीत कमी छेद 
असलेल्या प्रक्रियांच्या दिशेमध्ये एक 
महत्त्वाच पाऊल आहे. डॉ.पुणतांबेकर 
म्हणाले की, या परिषदेत 
सिबायोसिस युनिव्हर्सिटीतून थेट 
शस्त्रक्रिया प्रक्षेपणाद्वारे उपस्थितांना 
शल्यचिकित्सा तंत्र आणि शारीरिक 
सूक्ष्मता याबाबत अतुलनीय अंर्तदृष्टी 
प्रदान करण्यात आली. 2025-26 
या वर्षासाठी लातूर येथील 
डॉ.कल्याण बर्माडे यांची आयएजीईचे 
अध्यक्ष म्हणून नियुक्ती करण्यात 
आली आणि अहिल्यानगर  येथील 
डॉ. सुजल मुन्शी यांची सचिव म्हणून 
नियुक्ती करण्यात आली आहे,अशी 
माहिती डॉ.आशिष काळे यांनी दिली. 

या परिषदेमुळे शिक्षण, 
सहकार्य आणि प्रगतीचा वारसा 
असलेले पुण्याने वैद्यकीय 
उत्कृ ष्टतेचे कें द्र म्हणून आपले 
स्थान मजबूत केले आहे.

आयएजीई आणि एएजीएल २०२५ ही गायनॅकोलॉजिकल 

एंडोस्कोपी विषयावरील परिषद पुण्यात संपन्न

पिपंरी (दै. आरंभ पर्व)
‘ पिपंरी-चिचंवड शहराला सध्या 

दररोज पाणीपुरवठा करणे शक्य 
नाही. त्यामळे शहरात दिवसाआडच 
पाणीपुरवठा सुरू राहणार आहे,’ 
असे पिपंरी-चिचंवड महापालिकेचे 
आयुक्त शेखर सिह यांनी शुक्रवारी 
स्पष्ट केले.पिपंरी-चिचंवडला 

२५ नाेव्हेंबर २०१९ पासून एक 
दिवसाआड पाणीपुरवठा सुरू आहे. 
पण, ज्या दिवशी पाणी येणार असते, 
त्याही दिवशी शहरातील अनेक 
भागांत अपुरा आणि कमी दाबाने 
पाणीपुरवठा हाेत असल्याच्या तक्रारी 
वारंवार येत आहेत. त्यातच आता 
उन्हाळा वाढताच शहरातील सर्वच 

भागांतून पाण्याच्या माेठ्या प्रमाणात 
तक्रारी येऊ लागल्या आहेत. 
जनसंवाद सभेतही या तक्रारी आल्या. 
त्या संदर्भात पत्रकारांशी बोलताना, 
त्यांनी पाणीपुरवठ्याविषयी माहिती 
दिली. ‘सध्या दररोज पाणीपुरवठा 
करणे शक्य नाही. शहरामध्ये 
पाण्याचा तुटवडा जाणवत आहे. 

‘एमआयडीसी’कडून २० दशलक्ष 
लिटर (एमएलडी) पाणीपुरवठा 
होत आहे. पूर्वी तो ३० एमएलडी 
होता. तर, आंद्रा धरणातून ८० 
एमएलडी पाणी उचलण्यात येत 
आहे. जलसंपदा विभागाची ७३ 
कोटी रुपयांची पाणीपट्टी भरण्यात 
आली आहे. अद्याप ६० कोटी रुपये 

बाकी असून, त्याबाबत निर्णय 
व्हायचा आहे. जलसंपदा विभागाने 
महापालिकेला पाणी देताना 
औद्योगिक दर आकारला आहे. 
पाण्याच अन्य स्रोत शोधण्याच काम 
सुरू आहे. मुळशी धरणासह इतर 
दोन ठिकाणांहून पाणी घेण्यासाठी 
बैठक झाली आहे. जलसंपदा 

विभागाच्या सूचनेनुसार पाण्याच 
लेखापरीक्षण करण्याची तयारी 
आहे,’ असे सिह यांनी स्पष्ट केले.

‘भामा आसखेड जलवाहिनी 
प्रकल्पाच काम प्रगतिपथावर आहे. 
भूसंपादन पूर्ण झाले आहे. जलवाहिनी 
टाकण्यासाठी संपूर्ण भूसंपादन 
करण्याची आवश्यकता नाही. 

पिपंरी-चिचंवडला दररोज पाणीपुरवठा अशक्य, महापालिका आयकु्तांची भमूिका



४शनिवार, दि. २९ मार्च २०२५

दैनिक आरभं पर्व ह ेमालक, मुद्रक, प्रकाशक सुरखेा देवेंद्र मते यांनी श्रीराम आर्ट्स अँड प्रिं टिंग प्रेस मिळकत नं. 496, भाजी मंडई समोर, सिंहगड रोड, खडकवासला, हवेली, पुणे-411024  येथे छापून भाजी मंडल समोर, सिंहगड रोड, पुणे 411024 येथे प्रकाशित केले. 
संपादक ः सुरखेा देवेंद्र मते (पी.आर.बी. कायद्यानुसार संपादकीय जबाबदारी.) प्रसिद्ध झालेल्या वृत्त व लेखांशी संपादक सहमत असतीलच असे नाही, न्यायालयीन क्षेत्र पुणे बंधनकारक : Email : aparvinfo@gmail.com

∙ ARAMBHA PARVA is a daily Newspaper, Printed, Published and Owned by Surekha Devendra Mate ∙ Printed at Shreeram Arts and Printing Press Milkat No. 496, Bhaji Mandai Samor, Sinhagad Road, Khadakwasala, Haveli, Pune-411024 and  
Published at Opp. Baji Mandal, Sinhgad Road, Pune -411024. ∙ Mobile No-7276314142 ∙ Editor -Surekha Devendra Mate, (responsible for editorial content as per PRB Act) ∙ E-mail-aparvinfo@gmail.com ∙ Newspaper Legal Cases Will Be Settled in Pune Court.

संगमशे्वर (दै. आरंभ पर्व)
संगमेश्वर तालुक्यातील कुणबी 

समाज भवनाच्या कामासाठी समाजाने 
आमदार शेखर निकम यांच्याकडे 
मागणी केली होती. यावेळी समाज 
भवनासाठी आवश्यक सर्वोत्तोपरी 
मदत करणार हा शब्द आमदार शेखर 
निकम यांनी कुणबी समाजाला दिला 
होता. “बोले तैसा चाले” या प्रमाणे 
आमदार निकम यांनी या कुणबी 
भवनाच्या विस्तारिकरणासाठी 
५० लाखांचा निधी शासनाकडून 
मंजूर करून आणला. त्याबद्दल 
संगमेश्वर कुणबी समाजाच्यावतीने 
सावर्डे येथे आमदार शेखर निकम 
यांना भेटून त्यांचे आभार मानले. 

आमदार शेखर निकम 

यांनी यावेळी कुणबी भवनाच्या 
कामकाजाविषयी माहिती घेतली. 
भवनाच्या बांधकामाविषयी आवश्यक 
सुचना दिल्या. कुणबी समाज भवनाचे 
विस्तारिकरण ह ेमाझे कर्तव्य 
असल्याचे सांगितले. या भवनाच्या 
माध्यमातून सामाजिक व सांस्कृ तिक 
कार्यक्रम, उपक्रम यांना चालना 
मिळेल असा विश्वास व्यक्त केला.

यावेळी संतोष थेराडे, राजेंद्र 
सुर्वे, नाना कांगणे, सुशिल भायजे, 
कृष्णा हरेकर, दत्ता ओकटे, विजय 
कुळेकर, निलेश भुवड, प्रविण भुवड, 
सहदेव सुवरे, संतोष भडवळकर, 
संतोष मंुढकेर, अप्पा फडकले, 
दिपक शिगवण, दत्ता लाखण, 
दत्ताराम लांबे, श्री. वीर, श्री. बोले  
श्री चांदे आदी उपस्थित होते.

पुणे (दै. आरंभ पर्व)
विश्वासार्ह आणि उत्तरदायी 

सराफ पेढी असलेल्या मलाबार गोल्ड 
अँड डायमंड्सने पुण्यातील विठ्ठलवाडी 
येथील सिंहगड रोडवरील त्यांच्या 
नवीनतम शोरूमच्या उदघ्ाटनाची 
आज अभिमानाने घोषणा केली. 
६,८२३ चौरस फूट क्षेत्रफळावर 
पसरलेल्या नवीन दालनाची रचना 
ही ग्राहकांना विविध डिझाइन 
आणि शैलीतील दागिन्यांच्या 
उत्कृ ष्ट संग्रहासह जागतिक दर्जाचा 
खरेदी अनुभव देण्यासाठी केली 
गेली आहे. ह ेनवीन दालन म्हणजे 
अपवादात्मक कारागिरी आणि 
अतुलनीय सेवा प्रदानतेसह पश्चिम 
भारतात आपला ठसा वाढवण्याच्या 

मलाबार ब्रॅण्डच्या वचनबद्धतेतील 
आणखी एक पुढचे पाऊल आहे.

ह ेशोरूम ब्रँडचे भारतातील 
पश्चिम प्रदेशातील ४४ वे आउटलेट 

आहे, जे या प्रदेशात त्याची उपस्थिती 
आणि नेतृत्व आणखी मजबूत 
करते. नवीन शोरूमचा उदघ्ाटन 
समारंभ महाराष्ट्र विधानसभेचे 

सदस्य श्री भीमराव (अण्णा) धोंडिबा 
तापकीर, व्यवस्थापन पथकाचे 
सदस्य, मौल्यवान ग्राहक आणि 
हितचितंक यांच्या उपस्थितीत 

साजरा करण्यात आला.
भारत, आखाती देश, अमेरिका, 

ब्रिटन, कॅनडा आणि ऑस्ट्रेलियासह 
१३ देशांमध्ये ३९० हून अधिक 
शोरूम्ससह, मलाबार गोल्ड अँड 
डायमंड्स त्याच्या विस्तृत संग्रह, 
अपवादात्मक गुणवत्ता आणि 
ग्राहक-कें द्रित दृष्टिकोनासाठी प्रसिद्ध 
आहे. आपली उपस्थिती आणखी 
मजबूत करत, ब्रँड विद्यमान मार्च 
महिन्यामध्ये संपूर्ण भारतात १२ 
नवीन शोरूम उघडण्यास सज्ज आहे, 
ज्यामुळे प्रीमियम दागिने अधिक 
सुलभ बनवण्याची त्याची वचनबद्धता 
आणखी दृढ होईल. २६ देशांमधील 
२२,००० बहुभाषिक कर्मचाऱ्यांच्या 
समर्पित टीमच्या पाठिंब्याने, ब्रँडने 

जगभरातील १.५ कोटींहून अधिक 
समाधानी ग्राहकांना सेवा दिली आहे.

नवीन शोरूममध्ये विविध आवडी 
आणि प्रसंगांना अनुरूप डिझाइन 
केलेले सोने, हिरे, प्लॅटिनम, रत्न 
आणि चांदीच्या दागिन्यांचा विस्तृत 
संग्रह उपलब्ध आहे. . भारताच्या 
सांस्कृ तिक वारशाला प्रतिबिबंित 
करणाऱ्या पारंपारिक डिझाइनपासून 
ते आधुनिक साजशृंगारासाठी 
समकालीन शैलींपर्यंत, विविध 
पसंतीक्रमांना ह ेशोरूम  पूर्ण करते.

या महत्त्वपूर्ण प्रसंगाचे 
औचित्य साधून दिलेल्या निवेदनात, 
मलाबार समूहाचे अध्यक्ष एम. 
पी. अहमद म्हणाले, “ पुण्यात 
आमचे शोरूम उदघ्ाटन करताना 

आम्हाला खूप आनंद होत आहे. 
ह ेशहर त्याच्या समृद्ध इतिहास, 
गतिमान संस्कृ ती आणि आधुनिक 
वृत्तीसाठी ओळखले जाते. मलाबार 
गोल्ड अँड डायमंड्समध्ये, आम्ही 
कालातीत सौंदर्य आणि अपवादात्मक 
कारागिरीचा मिलाफ असलेले 
दागिने देण्यासाठी समर्पित आहोत. 
गुणवत्ता, सचोटी आणि ग्राहकांच्या 
समाधानावर भर देऊन, आम्ही आमचे 
सर्वोत्तम संग्रह पुण्यात आणण्यास 
आणि येथील उत्साही समुदायाला 
एक अविस्मरणीय खरेदी अनुभव 
प्रदान करण्यास उत्सुक आहोत.”

ग्राहकांना परिपूर्ण दागिने 
निवडण्यासाठी मार्गदर्शन 
करण्यासाठी शोरूमची रचना 

उत्कृ ष्ट प्रदर्शन सज्जे आणि उच्च 
प्रशिक्षित संघासह एक परिपूर्ण 
खरेदी अनुभव प्रदान करण्यासाठी 
केली आहे. या ऐसपैस जागेचे 
उद्दिष्ट ग्राहकांना प्रशस्त आतील 
भाग आणि भरपूर वाहनतळ 
सुविधेसह एक अद्वितीय दागिने 
खरेदी अनुभव प्रदान करणे ह ेआहे.

ह ेशोरूमचे अनावरण 
जगातील सर्वात पसंतीचे ज्वेलर्स 
बनण्याच्या, पारंपारिक कारागिरीला 
आधुनिक नवोपक्रमाशी एकजीव 
करण्याच्या, तसेच शाश्वतता आणि 
सामाजिक कल्याणाला प्राधान्य देत 
कालातीत नमुने तयार करण्याच्या 
मलाबार गोल्ड अँड डायमंड्सच्या 
दृष्टिकोनाला उजाळा देणारे आहे.

आमदार शेखर निकम यांचे संगमशे्वर

कुणबी समाजाने मानले आभार
राजगुरुनगर (दै. आरंभ पर्व)

लाल, पिवळा, नारंगी अन् 
पांढर‍्या रंगांच्या साखरेच्या 
गाठींच्या खरेदीसाठी झालेली 
गर्दी,  विविध आकारातील गाठींनी 
सजलेली दकुाने ह ेउत्साही चित्र 
सध्या राजगुरूनगर शहराच्या 
बाजारपेठेत दिसत आहे.        

गुढीपाडव्याच्या आनंदी सणाला 
अवघे दोन दिवस उरल्याने साखरेच्या 
गाठींच्या खरेदीसाठी शहरातील 
जुना मोटार स्टॅन्ड, बाजारपेठ येथे 
लगबग पाहायला मिळत आहे. 
वैविध्यपूर्ण रंगांतील गाठींसह 
सुकामेवा (ड्रा यफ्रु ट) असलेल्या 
साखरगाठी ह ेया वर्षीचे वैशिष्ट्य 

आहे. असे तीन पिढ्यांपासून 
परंपरागत या व्यवसायात असणाऱ्या 
देवकर परिवारातील  प्रतिक 
प्रमोद देवकर यांनी सांगितले.

गुढीपाडव्याचा सण रविवारी 
(दि.२९) आनंदात साजरा केला 

जाणार आहे. या दिवशी घरासमोर 
गुढ्यांना बांधल्या जाणार‍्या 
साखरेच्या गाठीला मागणी 
असते. विविध रंगांतील गाठी 
सध्या विक्रीसाठी उपलब्ध आहेत. 
लाल, गुलाबी, पिवळा, नारंगी, 

गुलाबी रंग लक्ष वेधून घेत आहे. 
एक गाठी वीस रुपयांपासून 
शंभर रुपयांपर्यंत मिळत आहे.

सध्या साखरेच्या गाठी 
बनविण्याच्या कारखान्यात लगबग 
अंतिम टप्प्यात आली आहे. त्यामुळेच 

सणाचा गोडवा वाढविण्यासाठी 
गाठींच्या खरेदीसाठी बाजारपेठांमध्ये 
गर्दी होत आहे. कारखान्यांमध्ये तयार 
करून या गाठी होलसेल भावात 
दकुानांमधून विकल्या जात आहेत. 
व्यावसायिक प्रतिक देवकर म्हणाले, 
आम्ही दरवर्षी महाशिवरात्रीच्या 
दसुर‍्या दिवसापासून कारखान्यात 
साखरगाठी बनविण्यास सुरुवात 
करतो. अनेक वर्षांपासून रोज ५०० 
किलोच्या साखरगाठी तयार करून 
त्याची होलसेल भावात विक्री 
करीत आहोत. छोट्या आकारातील 
गाठींची किमत २० रुपयांपासून 
आहे, तर मोठ्या आकारातील 
गाठी १०० रुपयांपासून पुढ ेआहे. 
कच्च्या मालाचे व मजूरीचे दर 
वाढले तरीही यंदा गाठींच्या किमती 
फारशा वाढलेल्या नाहीत. 

पुणे (दै. आरंभ पर्व)
पतितपावन संघटनेतर्फे  थोर 

क्रांतिकार भगतसिंग, सुखदेव आणि 
राजगुरूं ना त्यांच्या स्मृतीदिनानिमित्त 
अभिवादन   करण्यासाठी कसबा 
पेठ येथे जाहीर सभा आयोजित 
करण्यात आली होती. या सभेला 
पतितपावन संघटनेचे महाराष्ट्र 
प्रांत अध्यक्ष सोपानराव देशमुख, 
प्रदेश सरचिटणीस नितीनजी 
सोनटक्के , राष्ट्रीय स्वयंसेवक 
संघाचे सहकार्यवाह प्रसाद 
लवळेकर, पतितपावन संघटनेचे 
प्रांत उपाध्यक्ष बाळासाहबे भामरे, 
प्रांत उपाध्यक्ष राजाभाऊ पाटील, 

शहर अध्यक्ष श्रीकांत शिळीमकर, 
शहर कार्याध्यक्ष गोकुळ शेलार, पुणे 
शहर पालक मनोज नायर, उपाध्यक्ष 

पप्पू टेमघरे, सरचिटणीस मनोज 
पवार, उपाध्यक्ष अरविदं परदेशी, 
निलेश जोशी, विजय गावडे आदी 

मान्यवर उपस्थित होते.यावेळी हजारो 
लोकांचा समुदाय ग्रामदैवत कसबा 
गणपती मंदिरासमोर उपस्थित होता.

गुढीपाडव्याच्या रंगीबेरंगी गाठ्यांनी सजली बाजारपेठ

पतितपावन संघटनेतर्फे  क्रांतिकारी शहिदांना अभिवादन

मलाबार गोल्ड अँड डायमड्ंसचे पुण्यातील सिहंगड रोड यथेे नवीन शोरूम

किरण खुडे


